
সম্পন্ন। আমি আপনাকে ইহার অভিভাবক জানিয়া ইহার ভার আপনার উপর দিয়া নিশ্চিন্ত হইয়া গেলাম।” আমার কোন প্রশ্নের একটিরও তিনি উত্তর দিলেন না । আমার শত অনুরোধ ও আতিথ্য উপেক্ষা করিয়া তিনি সন্ধ্যার আঁধারে তেলেঙ্গার পথ ধরিয়া, জীয়স পুকুরের পশ্চিম পার অতিক্রম করিয়া চলিয়া গেলেন। এই বালক মহারাজের দাস, আমার জ্যেষ্ঠ ভ্রাতার পুত্র ; সুতরাং এই ছেলে আমার উত্তরাধিকারী ও সর্ব সম্পত্তির মালিক। শুনিয়াছি, এ ছেলে যুদ্ধবিদ্যায় বিশারদ এবং সৰ্ববিষয়ে কৃতী। আপনি ইহাকে পরীক্ষা করিয়া গ্ৰহণ
कङ्गन |°
রাজা—“তুমি যখন ইহাকে তোমার ভ্রাতুষ্পপুত্র বলিয়া গ্ৰহণ করিয়াছ, তখন এ সম্বন্ধে আমার দ্বিধার কোন কারণ থাকিতে পারে না । বালক, তোমার পিতা তোমাকে কত দিন লালনপালন করিয়াছেন ?”
বালক করজোড়ে পুনরায় প্ৰণাম করিয়া বলিল-“আমার বয়স যখন দুই বৎসর, তখন হইতে আমি হংসরাজের পুত্রস্বরূপ তঁহার সঙ্গে সঙ্গে ছিলাম। তিনি বলিয়াছিলেন-আমার থুল্লতাত শৈবাল রায় একদিন তাহার অসাক্ষ্যাতে বলিয়াছিলন‘দাদা যুদ্ধবিগ্ৰহাদি কিছুই করিবেন না, যুদ্ধ করা নাকি মহাপাপ ! যদি যুদ্ধ মহাপাপই হয়, তবে যুদ্ধলন্ধ সম্পত্তি তিনি ভোগ করিবেন কিরূপে ? এই বাড়ীর পাপদুষ্ট অন্নব্যঞ্জন না খাইয়া আশ্রমে যাইয় তাহার লতাপাত ভক্ষণ করাই উচিত।” এই কথা নাকি

		 এই পাতা শেষ সম্পাদিত হয়েছে ১৪:৪৯টার সময়, ১২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

